PROGRAMA DE ELIMINACION DO SARAMPELO

son de declaracion obrigatoria urxente ao SAEG todos os casos de enfermidade con:
Febre > 382 C, exantema maculo-papular e: tose ou rinite ou conxuntivite.

ENFERMIDADE PULMONAR GRAVE ASOCIADA A CIGARROS
ELECTRONICOS (EPCE)

Introducién. O 10 de xullo de 2019 o Hospital infantil de Wisconsin notificoulle ao departamento de Saude
Publica do Estado que no ultimo mes ocorreran 5 casos que presentaban dispnea progresiva, fatiga e
hipoxemia. Dous destes casos precisaran de intubacion e ventilacion mecanica e catro presentaran na
tomografia computerizada (TC) de térax opacidades bilaterais en vidro esmerilado predominando en Iébulos
inferiores. Neles descartaranse etioloxias de orixe infecciosa, reumatoléxica e oncoléxica e os sintomas
parecian mellorar tras a administracién de corticoides. Todos os casos presentaban historia de uso de
cigarros electronicos os dias ou semanas previas ao comezo de sintomas’.

Ante a gravidade do cadro, o 25 de xullo o departamento de Saude Publica alertou aos clinicos sobre esta
patoloxia, o que fixo que un médico do estado vecifio de lllinois contactase co departamento de Saude
Publica de Wisconsin solicitando guias de tratamento para un dos seus pacientes. O 1 de agosto os
departamentos de Saude Publica de Wisconsin e lllinois comezaron unha investigacién conxunta para a cal
solicitaron aos CDC axuda na investigacion epidemioléxica. O 20 de agosto o equipo de traballo de campo
dos CDC comezou a investigacion.

A bibliografia publicada ata ese momento sobre lesién pulmonar asociada ao uso de cigarros electronicos
era moi escasa. Un caso en xullo de 2018 en Birmingham (Reino Unido)? e outro en maio 2019 en Honolulu
apoiaban a hipotese do cigarro electrénico como antecedente epidemioldxico. Esta situacion xunto coa
notificacion dunha serie de casos en Carolina do Norte e Utah fixeron que os CDC alertasen da necesidade
dunha procura de casos activa en todos os Estados baixo a sospeita de intoxicacion quimica asociada ao
uso de cigarros electronicos*5.

O 27 de agosto de 2019 notificaranse 217 casos probables en 25 Estados. O 30 de agosto os CDC
publicaron recomendaciéns para os medicos clinicos e estableceron unha lifia de comunicacién directa
entre eles e os CDC para a notificacion e manexo de casos. Ademais, os CDC comezaron unha procura
para identificar todos os casos confirmados ou probables ocorridos desde o 31 de marzo de 2019 a través
da definicion de caso® que se reproduce no cadro 1. Como todas as deste tipo, tratase dunha definicion para
a vixilancia epidemioldxica que non proporciona o diagnoéstico clinico.

Os casos preséntanse con clinica inespecifica que pode ser de dias ou semanas de evolucion. A clinica
consiste, nun 95% dos casos, en sintomas respiratorios (tose, dificultade respiratoria, dor toracica) e nun
77% presentan sintomas gastrointestinais como nauseas, vomitos ou dor abdominal. Nun 85% dos casos
aos sintomas anteriores acompafanlle sintomas sistémicos como febre ou perda de peso. O 95% dos
pacientes requiriron hospitalizacién e unha porcentaxe elevada destes fixérono en Unidades de Coidados
Intensivos e precisaron ventilacion mecanica.

Descartaronse os procesos infecciosos, reumatoléxicos e oncoldxicos polo que a principal sospeita era a
exposicion a algunha substancia quimica. Todos os casos tifan historia de consumo de cigarros
electrénicos ou produtos de vapeo nos 90 dias previos ao comezo de sintomas e ningin mostra evidencias
de infeccién respiratoria. A meirande parte deles presentaron leucocitose, elevacion dos marcadores de
inflamacion e elevacién moderada das transaminasas nas probas de laboratorio. As probas radioloxicas
mostraron achados inespecificos como infiltrados bilaterais en radiografia de térax e en TC opacidades
bilaterais en vidro esmerilado predominantemente en lébulos inferiores respectando o espazo subpleural.
Os CDC advirten que os pacientes poderian comezar a clinica sen anormalidades nas probas radioldxicas
pero que estas poderian desenvolverse posteriormente’.

Desde o 30 de marzo ao 18 de febreiro de 2020, ultima actualizacion recollida neste informe, notificaranse
2.807 casos de lesion pulmonar e 68 mortes asociadas ao uso de cigarros electronicos ou produtos de
vapeo (EPCE ou EVALI, nas suas siglas en inglés) distribuidos en todos os Estados (o ultimo en ter un caso
foi Alaska en decembro), no Distrito de Columbia e en 2 territorios (lllas Virxinia e Porto Rico)®. Na Taboa 1
recollese a evolucién das natificacions.

CADRO 1. DEFINICION DE CASO DE ENFERMIDADE PULMONAR GRAVE ASOCIADA A CIGARROS ELECTRONICOS
Definicién de caso confirmado
- Usar cigarro electrénico nos 90 dias previos ao comezo dos sintomas E

- Infiltrado pulmonar en radiografia de térax simple ou opacidades en vidro esmerilado en Tomografia computerizada (TC)
pulmonar E

- Ausencia de infeccion pulmonar. Os criterios minimos para descartar a infeccion pulmonar son: Bateria de virus respiratorios
negativos, PCR para virus Influenza negativo (en tempada de gripe), resultado negativo para prébalas pertinentes de
infeccion respiratoria (antixenuria, hemocultivos, lavado broncoalveolar...). E

- Non ter na sua historia clinica sintomas que poidan indicar un diagnostico alternativo (proceso cardiaco, reumatico ou
neoplasico).

Definicion de caso probable
- Usar cigarro electrénico nos 90 dias previos ao comezo dos sintomas E
- Infiltrado pulmonar en radiografia de térax simple ou opacidades en vidro esmerilado en TC pulmonar E

- Identificarse infeccion pulmonar por medio de PCR ou cultivo pero o equipo médico a cargo do paciente non considera que
esta infeccion sexa a Unica causa da lesién pulmonar ou non cumpre os criterios minimos para descartar a infeccion
pulmonar (non se realizou as probas diagnésticas) e o equipo médico considera que unha infeccién non seria a Unica
causa da lesién pulmonar E

- Non hai sintomas rexistrados na sta historia clinica que poidan indicar un diagnéstico alternativo (proceso cardiaco,
reumatico ou neoplasico)

Na semana do 07 de setembro declarouse o inicio de sintomas de 195 pacientes e o maior nimero de
casos producese na semana do 15 de setembro, coincidindo coa publicaciéon da alerta a nivel estatal, e
(Figura 1). A través da notificacion de casos empézanse a cofecer os primeiros datos epidemioloxicos
sobre os pacientes (sexo, idade ou patrons de uso) que varian a medida que avanzan as notificacions. Con
todo, as principais caracteristicas epidemioldxicas mantivéronse relativamente estables desde o comezo do
abrocho. Aproximadamente un 70% dos afectados son homes; mais do 70% menores de 35 anos,
situandose a mediana de idade nos 23-24 anos, cun rango de idade entre 13-85 anos. Os pacientes
falecidos presentaban unha idade mediana entre os 49 e 53 anos. A evoluciéon mais polo miudo da idade
dos casos notificados atdpase na taboa 1. O 3 de decembro, co inicio da temporada da gripe os CDC solo
notifican casos hospitalizados e falecidos. O 15 de novembro notificouse un caso en Asia, unha muller de
Filipinas de 16 anos; e o 19 de novembro o primeiro un caso en Europa, un home de 18 anos de Bélxica® .

Taboa 1: Evolucion temporal do contido das notificacions aos CDC, do 19/09/19 ata o 18/02/2020.

DETEN

Afectados en funcion da idade (en anos)

N.° de casos

actualizacion N° de N.° Estados,
notificados mortos territorios <18(%)  1835(%) >35(%)  Mediana

19/09/19 530 7 38, 1 16 67 17
26/09/19 805 12 46,1 22 62 12 23 13-72
03/10/19 1080 18 48,1 16 65 16
10/10/19 1299 26 49-DC 1 15 65 20 24 13-75
17/10/19 1479 32 49-DC 1 15 64 21 24 13-75
24/10/19 1604 34 49-DC, 1
31/10/19 1888 37 49-DC, 1
711119 2051 39 49-DC, 1 15 62 23 24 13-78
14/11/19 2172 42 49-DC, 2
21111119 2290 47 49-DC, 2 15 62 23 24 13-78
3/M12/19* 2291 48 50,DC,2t 16 62 22 24 13-77
17/12/20 2506 54 50,DC, 2t
14/01/20 2668 60 50,DC, 2t 15 61 24 24 13-85
04/02/20 2758 64 50, DC, 2t
18/02/20 2807 68 50, DC, 2t

1t: 1 Territorio- lllas Virginia; 2t: 2 territorios- lllas Virginia e Puerto Rico; DC: Distrito de Columbia

*Notificacion dos casos hospitalizados

A partir dos datos das enquisas epidemioldxicas apuntouse ao tetrahidrocannabinol (THC) ou substancias
derivadas consumidas a través dos cigarros electronicos como substancias implicadas no abrocho,
especialmente as obtidas a través de fontes informais. Segundo notifican os CDC o consumo de THC a
través destes dispositivos declararono mais do 75% dos doentes. Débese considerar que o abrocho ten
lugar nun contexto no que o uso de cigarros electrénicos € moi variado, e os produtos de vapeo poden
mesturarse e modificarse mesmo con substancias ilicitas, feito que dificulta identificar unha substancia
especifica como causante dos casos. A Taboa 2 mostra como evolucionou a declaracién de substancias
consumidas a través dos cigarros electronicos polos casos dende o comezo do abrocho. A partir de xaneiro
empézase a dispor de datos sobre a orixe das substancias obtidas, e destaca que o0 94% dos mozos de 15
a 17 anos con EVALI que consumira THC a través do cigarro electrénico conseguirao dunha fonte informal.
A principios de novembro, os CDC publicaron nova informacion sobre a evolucién do abrocho, cando no seu
laboratorio analizaran mostras de lavado broncoalveolar (BAL) de 29 pacientes de 10 Estados e atoparan
nas 29 acetato de vitamina E.

Un estudo posterior analizando mostras de 51 pacientes con EVALI e de 99 persoas sanas (algunhas
consumidoras de cigarros electrénicos), atopouse acetato de vitamina E en todas as mostras BAL dos
pacientes con EVALI e en ningunha das

mostras das persoas sanas; asi, os CDC |Taboa A2: Evolucién temporal do tipo de substancias vapeadas polos

confirmaron a forte asociacién do acetato
de vitamina E co EVALI'". Os CDC
buscaron no BAL outros produtos quimicos
que se atopan nos cigarros electronicos
como aceites vexetais, destilados de
petréleo e non atoparon ningun deles. De
forma simultanea, a FDA analizou mostras
dos produtos utilizados nos cigarros
electrénicos'. O 20 de novembro recibira
895 mostras relacionadas cos doentes e en
689 atopou THC, un 44% das mostras con
THC contifan acetato de vitamina E e un
24% ftriglicéridos de cadea media. A
vitamina E atopase en moitos alimentos
(aceites vexetais, cereais, carne, froitas e
verduras). Tamén esta dispofiible como un
suplemento dietético e en varios produtos
cosmeéticos. Ao 29 de xaneiro a FDA
recibira mais de 1300 mostras, das cales
1070 estaban relacionadas cos doentes

casos notificados, do 27/09/19 ata o 5/11/19.

Data THC Nicotina
27/09/2019 7% 56%

(datos de 514 casos) 36% exclusivo 16% exclusivo
11/10/2019 76% 58%

(datos de 573 casos) 32% exclusivo 13% exclusivo
17/10/2019 78% 58%

(datos de 849 casos) 31% exclusivo 10% exclusivo
24/10/2019 86% 64%

(datos de 867 casos)

34% exclusivo

11% exclusivo

5/11/2019
(datos de 1.184 casos)

83%
35% exclusivo

61%
13% exclusivo

3/12/12019
(datos de 1782 casos)

80%
35 % exclusivo

54%
13% exclusivo

14/01/2020

82%
35% exclusivo

57%
14% exclusivo

dalgun xeito. Das 820 mostras analizadas | (datos de 2022 casos)

relacionadas con doentes sabese que o

0 48% vapearon ambos produtos; 0 4% nin THC nin nicotina
62% continan THC, destas un 51% acetato % vapearon produtos; 0 4% ni n nicot

de vitamina E e un 26% triglicéridos de cadea media.

En xeral, o acetato de vitamina E non é prexudicial cando se inxire como suplemento ou aplicado sobre a
pel. Con todo, investigacions previas suxiren que a vitamina E inhalada pode intervir na funciéon pulmonar. O
acetato de vitamina E emprégase como aditivo na produciéon de cigarros electronicos e tamén como
espesante nos e-liquidos®.

Ainda que parece que o acetato de vitamina E esta asociado coa EVALI, a evidencia, segundo os CDC,
ainda non € abondo para descartar a contribucién doutros produtos quimicos. Polo tanto, a pesar destes
achados, a investigacion ainda non concluiu e as recomendacions do CDC pasan por evitar o uso de
cigarros electrénicos e produtos que contefian THC, especialmente aqueles adquiridos en puntos de venda
que non son oficiais.

Por outra banda, os CDC elaboraron unha guia para a codificacién dos casos a través da CIE-1073.

Contextualizacién do abrocho: Evolucién do uso de cigarros electrénicos en Estados Unidos. A prevalencia
de uso de cigarros electronicos en Estados Unidos € mais alta que en Europa. Disponse de datos de uso
destes dispositivos en estudantes desde o ano 2011 procedentes da Enquisa Nacional sobre consumo de
Tabaco en mozos (National Youth Tobacco Survey) e en adultos desde o ano 2014 a través da Enquisa
Nacional de Saude (National Health Interview Survey). Nestas enquisas preguntase sobre o uso actual de
cigarros electrénicos, definido para mozos como o uso polo menos unha vez nos ultimos 30 dias e nos
adultos como o uso diario ou alglns dias™.

O uso destes dispositivos en mozos foi aumentando desde 2011, a medida que diminuia o consumo de
tabaco convencional, de tal xeito que os cigarros electrénicos son desde o 2014 os produtos para fumar
mais populares entre os mozos estadounidenses.'® No ano 2011, o 1'5% dos estudantes de secundaria
afirmaron que usaran cigarros electréonicos nunha ou mais ocasions nos ultimos 30 dias, en 2014 esta
porcentaxe pasou a ser o 13'8% e no 2018 situouse no 20'8%'6. En 2019 a prevalencia de uso nos

estudantes de ultimo curso de secundaria era de 25'4%."” No contexto destes datos, débese ter en conta
que nos anos 2016 e 2017 observouse un descenso puntual no consumo dos produtos de tabaco, incluidos
0s cigarros electrénicos, nos estudantes de Estados Unidos. Con todo, do 2017 ao 2018 o uso do cigarro
electronico volveu experimentar un notable crecemento, pasando dun 11'7% a un 20'8%. Ademais, neste
mesmo periodo aumentou tamén a proporcion de estudantes que declaraban usar estes dispositivos en
mais de 20 ocasiéns nos ultimos 30 dias'® postulandose como causa do aumento no uso a irrupcion no
mercado dos cigarros electronicos con gran variedade de sabores, aparencia de USB e altas
concentraciéns de nicotina como é o caso do dispositivos tipo JUUL. Coémpre destacar que hai unha baixa
percepcion de risco asociada ao uso dos cigarros electronicos por parte dos mozos'8, xa que a maioria dos
usuarios non se consideran fumadores nin usuarios de cigarros electrénicos 2!, Nos estudantes de primaria
0 uso de cigarros electronicos evolucionou do mesmo xeito ca nos de secundaria, se ben as prevalencias
de uso son inferiores, e sitianse no 0'6%, 3'9% e 49% en 2011, 2014 e 2018 respectivamente'’.

O uso de cigarros electrénicos en poboacion de 18 anos e mais tamén se incrementou nos ultimos anos en
Estados Unidos. O uso algunha vez na vida do cigarro electronico en 2016 en comparacion con 2014
aumentou, pasando do 12’6% (ICos%: 12'0-13’2) ao 15’3% (ICes%: 14’6-15’9), mentres que o uso actual
mantivose estable pasando dun 3'7% (ICes%: 3'3-4’1) a un 3'2% (ICes%: 2'9-3'5).2" A medida que aumenta a
idade da poboacién adulta as prevalencias de uso, tanto algunha vez na vida como actual, diminden. De tal
maneira que para os grupos de idade de 18-44, 45-64 e >=65 anos as prevalencias de uso no ano 2016
foron do 4'4% (ICos%: 3'8-4’9), 2’8% (ICos5%: 2'4-3'2) e 1'0% (ICos%: 0'7-1’2), respectivamente. Esta tendencia
observase en todos os grupos de idade, salvo para os adultos novos (18-24 anos). Neste grupo, viuse un
aumento do uso actual de cigarros electronicos do ano 2017 ao 2018 do 52% (ICos%: 3'9-6'5) ao 7'6%
(ICgs%: 6'9-9’1) que, do mesmo xeito que nos estudantes de primaria e secundaria, poderia asociarse aos
novos dispositivos JUUL.%3

En Estados Unidos os cigarros electronicos tamén se empregan para consumir drogas, xeralmente un
compofente psicoactivo presente no cannabis, o THC. A bibliografia publicada ata o de agora indica que o
consumo de cannabis vaporizado produce concentracions en sangue de THC superiores as observadas tras
a combustion, polo que o seu uso vapeado poderia crear maior tolerancia e dependencia?*. A devandita
Enquisa Nacional sobre consumo de Tabaco en Mozos estima que en 2016 0 8'9% (ICos5%: 8'1%-99%) dos
estudantes de primaria e secundaria usaran os cigarros electrénicos para consumir cannabis nalgunha das
suas formas (aceite de hachis tamén cofiecido como hash oil, cera de THC ou THC wax ou follas secas)?>.
Isto supon que un 30°6% (ICos%: 28'3%-33'1%) dos estudantes de primaria e secundaria que usaran algunha
vez cigarro electronico fixérano nalgunha ocasion para consumir cannabis. Entre 2017 e 2018 a prevalencia
de vapeo de cannabis nos ultimos 30 dias aumentou en todos os niveis de escolarizacion (estudantes de
primaria, secundaria, universitarios e adultos novos). Asi, no ano 2017 o 52% dos estudantes universitarios
declararan que vapearan cannabis nos ultimos 30 dias, esta prevalencia en 2018 estimouse no 10'9%.
Segundo o informe Monitoring the Future, este foi, en proporcién, o maior incremento interanual que, nos
ultimos 40 anos, se observou no consumo para calquera substancia en Estados Unidos8.

En Europa hai poucos traballos publicados que traten sobre esta practica de consumo. Con todo, existen
varias publicaciéns que sen dar estimaciéns puntuais, parecen indicar 0 aumento de consumo de cannabis
vapeado?6:27, Un estudo realizado en Reino Unido en poboacién maior de 16 anos estimou que o 13’6% dos
enquisados empregara algunha vez na vida un dispositivo electrénico para vapear drogas e un 94%
empregabao actualmente?®. O cannabis foi a droga mais frecuentemente vapeada e o cigarro electrénico o
dispositivo mais utilizado. Un 6'2% dos enquisados afirmaron que vapearan nalgunha ocasion un derivado
de cannabis.

